
[image: image2.jpg]



REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHQYRTIMIN E KËRKESËS ANKIMORE NR. 142 TË PARAQITUR NË KQZ NGA SUBJEKTI ZGJEDHOR PARTIA SOCIALISTE, ME OBJEKT KUNDËRSHTIMIN E VENDIMIT NR. 440 TË KZAZ NR. 7 DATË 13.05.2011, QARKU DIBËR DHE PËRMBAJTJES SË TABELËS PËRMBLEDHËSE TË REZULTATIT MOD 39-11. RIVLERËSIM DHE RINUMËRIM TË FLETËVE TË VOTIMIT TË PAVLEFSHME PËR KANDIDATËT PËR KRYETAR TË BASHKISË BULQIZË, QARKU DIBËR.
Komisioni Qendror i Zgjedhjeve në mbledhjen e datës 03.06.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-


          Anëtar

Hysen

OSMANAJ-


Anëtar

Klement 
ZGURI-


Anëtar

Vera

SHTJEFNI-


Anëtare

Shqyrtoi çështjen me 
KËRKUES:

Partia Socialiste e Shqipërisë
PALË E INTERESUAR:                 Partia Demokratike.
OBJEKT:
Kundërshtimi i vendimit nr. 440 të KZAZ nr. 7 datë 13.05.2011, Qarku Dibër dhe përmbajtjes së tabelës përmbledhëse të rezultatit mod 39-11. Rivlerësim dhe rinumërim të fletëve të votimit të pavlefshme për kandidatët për Kryetar të Bashkisë Bulqizë, Qarku Dibër.
BAZË LIGJORE:
Bazuar në nenin  116, 117, 118, 119, 124, 126,neni 136 pika 2,  138 pika 1 dhe 3 të Kodit Zgjedhor të Republikës së Shqipërisë. 
KQZ pasi shqyrtoi dokumentacionin e paraqitur, si dhe dëgjoi diskutimet e palëve në proces, 

VËREN
Me shkresën me nr.4448 prot, datë 16.05.2011, subjekti zgjedhor ankues Partia Socialiste e Shqipërisë, ka paraqitur kërkesën ankimore nr. 142 regj., drejtuar Komisionit Qëndror të Zgjedhjeve  për kundërshtimi i vendimit nr. 440 të KZAZ nr. 7 datë 13.05.2011, Qarku Dibër dhe përmbajtjes së tabelës përmbledhëse të rezultatit mod 39-11. Rivlerësim dhe rinumërim të fletëve të votimit të pavlefshme për kandidatët për Kryetar të Bashkisë Bulqizë, Qarku Dibër.
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuara, paraqitur nga Partia Demokratike dhe konstatoi se kërkesa e paraqitur nga subjekti zgjedhorë, është në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e Partisë Demokratike si palë e interesuar në këtë proces. 
KQZ në përfundim të verifikimit të legjitimitetit procedurial të palëve ftoi ankuesin e më pas palën e interesuar të paraqesin pretendimet dhe prapësimet e tyre.
Pala ankuese në pretendimet e saj  ka parashtruar se:
1. KZAZ nr.7 me vendimin e marrë me 4 vota pro dhe 3 kundër,ka vendosur miratimin e tabelës përmbledhëse të rezultatit. Përshkak se ky vendim është marrë, bazuar në të dhëna të pavërteta dhe të vesuara, kërkojmë ndryshimin e këtij vendimi, duke u bërë rinumërimi dhe rivlersimi i fletëve të votimit të pavlefshme dhe shpalljen e rezultatit përfundimtar të zgjedhjeve për këtë zonë.
2. Duke qenë se kandidati i “Aleancës për Qytetarin”, është  kryetari ekzistues i Bashkisë Bulqizë, ai si kryetar i njësisë së qeverisjes vendore ka realizuar hartimin dhe miratimin e listave të zgjedhësve  për këtë zonë zgjedhore. Nga listat përfundimtare të zgjedhësve kemi konstatuar se në listat e zgjedhësve të QV të kësaj zone zgjedhore janë përfshirë zgjedhës të cilët nuk kanë banim në këtë zonë zgjedhore dhe që përmëtepër janë në listën përfundimtare të regjistruar si votues në zona të tjera zgjedhore. Asnjë nga këta zgjedhës të përfshirë në mënyrë të kundraligjshme në listën e kësaj zone nuk plotëson kriteret ligjore për të qenë zgjedhës këtë zonë dhe përmëtepër janë të regjistruar në zona të tjera sic janë psh: Komuna Rrushbull Qarku Durrës.
3. Gjatë procesit të numërimit KZAZ nr. 7 me shumicë të Koalicionit “Aleanca për Qytetarin” në kundërshtim me nenet 116, 117 dhe 118 të Kodit Zgjedhor ka udhëzuar GNV dhe ka quajtur të vlefshme fletë votimi qartësisht të pavlefshme. Ky veprim ka ndidhur dhe është konstatuar në QV nr. 1030, QV nr. 1038, dhe QV nr. 1039, në të cilat nëpërmjet këtij veprimi të paligjshëm është cënuar rezultati zgjedhorë duke nxjerrë një shumatore  në kundërshtim me ligjin. Parregullsitë e ndodhura në këtë KZAZ janë të fiksuara dhe në serverin e kamerave të kësaj KZAZ-je.
Pala e interesuar:

1. Partia Demokratike nëpërmjet përfaqësuesit të saj thekson se pretendimet e palës tjetër janë të paprovuara, listat e zgjedhësve nuk hartohen nga kryetari por nga Gjendja Civile. Nuk kanë paraqitur as numrin e këtyre zgjedhësve që të pretendohet deformim.
2. Që gjatë numërimit janë quajtur të vlefshme fletë votimi të pavlefshme, smbështetet në asnjë provë. Nuk ka shënime as tek procesverbali i konstatimit të KZAZ dhe as tek libri i protokollit.

Në përfundim, subjekti zgjedhor ankues kërkon pranimin e kërkesës së paraqitur sipas objektit: Kundërshtimin e vendimit nr. 440 të KZAZ nr. 7 datë 13.05.2011, Qarku Dibër dhe përmbajtjes së tabelës përmbledhëse të rezultatit mod 39-11. Rivlerësim dhe rinumërim të fletëve të votimit të pavlefshme për kandidatët për Kryetar të Bashkisë Bulqizë, Qarku Dibër.
Pala e interesuar Partia Demokratike përfundimisht kërkon rrëzimin e kërkesës ankimore nr. 142 si të pambështetur në ligj dhe në prova.

Pretendimet e kërkuesit mbështeten në provat dekumentare si më poshtë:

Vendimi nr. 440 datë 13.05.2011 të KZAZ nr.7 Qarku Dibër “ Për miratimin e tabelës përmbledhëse të rezultatit  për zgjedhjen e Kryetarit të Komunës Bulqizë”; Tabelën përmbledhëse të rezultatit PV-39-11; Tabelat përbledhëse të rezultateve për qendrat e votimit PV 56-11; Libri i protokollit të mbledhjeve të KZAZ nr 7; Kërkojmë të hapen dhe të shqyrtohen fletët e votimit të pavlefshme në kutitë e votimit për kryetar dhe kutitë e materialeve zgjedhore për zonën zgjedhore, njësinë e qeverisjes vendore Komuna Bulqizë, Qarku Dibër; Kopje të filmimit të kryer nga kamerat, për pjesën kur janë numëruar fletët e votimit për kryetar të Komunës Bulqizë, Qarku Dibër, për KZAZ nr.7 ; Listat e zgjedhësve të zonës zgjedhore Bashkia Bulqizë, që janë të futura tek kutia e materialeve zgjedhore të QV-së.
Përsa më sipër, KQZ pasi i dëgjoi pretendimet e palës kërkuese, si dhe palët e interesuara, konstaton se pretendimet e kërkuesit nuk mbështeten në prova. Shkeljet e pretenduara,jane te pambeshtetura ne prova,prandaj KQZ ne perfundim te shqyrtimit arrin ne perfundimin se kerkesa ankimore duhet te rrezohet.
PËR KËTO ARSYE
Komisioni Qëndror i Zgjedhjeve, mbështetur në nenin 21, pika 1, dhe 17, nenin 143, pika 1 shkronja “b”, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
V E N D 0 S I:
1. Rrëzimin e kërkesës ankimore nr. 142 regj., të paraqitur nga subjekti zgjedhor Partia Socialiste e Shqipërisë  me objekt kundërshtimin e vendimit nr. 440 të KZAZ nr. 7 datë 13.05.2011, Qarku Dibër dhe përmbajtjes së tabelës përmbledhëse të rezultatit mod 39-11. Rivlerësim dhe rinumërim të fletëve të votimit të pavlefshme për kandidatët për Kryetar të Bashkisë Bulqizë, Qarku Dibër.
2. Ky vendim hyn në fuqi menjëherë.

3. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.
4. U shpall në Tiranë, sot me datë 03.06.2011.
Arben

RISTANI

Kryetar
Dëshira
SUBASHI

Zv.kryetare
Artan

LAZAJ


Anëtar
Hysen

OSMANAJ

Anëtar
Klement
ZGURI

Anëtar
Vera

SHTJEFNI

Anëtare
_____________________________________________________________
    Nr.  857  i Vendimit          Data 03.06.2011         Ora 20.15 e vendimit

Kërkesa ankimore nr. 142 të paraqitur në KQZ nga subjekti zgjedhor Partia Socialiste, me objekt kundërshtimin e vendimit nr. 440 të KZAZ nr. 7 datë 13.05.2011, Qarku Dibër dhe përmbajtjes së tabelës përmbledhëse të rezultatit mod 39-11. Rivlerësim dhe rinumërim të fletëve të votimit të pavlefshme për kandidatët për Kryetar të Bashkisë Bulqizë, Qarku Dibër.

